
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

রাজবল্লভের শক্তিসঞ্চয়।
২৯



 আলিবর্দ্দী তাড়াতাড়ি মুর্শিদাবাদে প্রত্যাগমন করিয়া নবাবপরিবার স্থানান্তরিত করিবার আয়োজন করিতে লাগিলেন। পদ্মা এবং মহা- নদার সম্মিলনস্থানের নিকটে সুলতানগঞ্জ নামে একটি গঞ্জ স্থাপিত হইল। মহানন্দার খরস্রোত এবং পদ্মার প্রবল তরঙ্গ উত্তীর্ণ হইয়া মহারাষ্ট্রীয় অশ্বসেনা সহজে সেখানে আসিয়া উপদ্রব করিতে পারিবে না; সেইজন্য সুলতানগঞ্জের নিকটবর্তী গোদাগাড়ি গ্রামে বাসভবন নির্দিষ্ট হইল।[১] সেই স্থানে পরিবারবর্গকে রক্ষা করিবার জন্য নওয়া- জেস্ মোহম্মদ নিযুক্ত হইলেন। তাঁহাকে রাজধানী ছাড়িয়া গোদা- গাড়িতে আসিতে হইল। ঢাকার নবাব-সরকারে বৈদ্য-বংশোদ্ভব রাজ- বল্লভ নামে একজন পেস্কার[২] ছিলেন; প্রতিভায় এবং কার্যদক্ষতায় তিনি বড়ই বিশ্বাসভাজন হইয়া উঠিয়াছিলেন। তিনিই প্রকৃতপক্ষে ঢাকার নবাব হইয়া মহারাজ রাজবল্লভ নামে পরিচিত হইয়া উঠিলেন।[৩]
 ক্রমে বর্গীর হাঙ্গামা একটি বাষিক ঘটনায় পরিণত হইয়া উঠিল। নওয়াজেস গোদাগাড়ি ছাড়িতে পারিলেন না; আলিবর্দ্দী তরবারি ছাড়িয়া উষ্ণীষ নামাইয়া একবৎসরও বিশ্রাম লাভের সুযোগ পাইলেন না! অগত্যা মুর্শিদাবাদে সিরাজদ্দৌলা এবং ঢাকায় রাজবল্লভ সর্ব্বে-


	↑ গোদাগাড়ির নিকটে এখনও কতকগুলি ভগ্নস্তপ এবং কয়েকটি পুরাতন দীঘি বর্তমান আছে। এই স্থানের নাম “কেল্লা বারুইপাড়া”; ইহা রাজশাহী জেলায় অবস্থিত। একজন সেকালের ইংরাজ পরিব্রাজক রাজসাহী-পরিদর্শন উপলক্ষে লিখিয়া গিয়াছেন, “The District contains no forts, except one belonging to the Nawab of Moorshidabad, at Godagaree, which was built in former times as a place of refuge for the Nawab's household, and is now in a most ruinous condition.” Description of Hindoostan, vol. “I.-By Walter Hamilton.

	↑ Hunter's Statistical Accounts, —Dacca.

	↑ Mill's llistory of British India vol. III p. 161.

				 এই পাতা শেষ সম্পাদিত হয়েছে ২১:১৯টার সময়, ৮ আগস্ট ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

